
ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

 

ᐆᒧᖓ 

 

ᑐᑭᓯᒋᐊᒃᑲᓐᓂᓂᕐᒧᑦ: X         ᐃᓱᒪᓕᐅᓂᕐᒧᑦ:  

 

ᐱᔾᔪᑎᖓ 

 

ᑐᑭᓯᒋᐊᕈᑏᑦ ᐅᓪᓗᒥᒨᖓᔪᓂᑦ ᕿᓚᓗᒐᕐᓄ ᓴᓇᓯᒪᓂᖓᖏᓐᓄᑦ ᓴᓂᑭᓗᐊᖅ ᕿᑭᖅᑕᖏᓐᓂ − ᑲᓇᓐᓇᖓᓂ 

ᑕᓯᐅᔭᖅᔪᐊᖅ ᕿᓚᓗᒋᓐᓂ ᑭᖑᓂᐊᒍᑦ 2023 ᐊᐅᖏᑎᒍᑦ ᖃᐅᔨᓴᕐᓂᖃ+ᒃᑲᓐᓂᓚᐅᖅᑎᓪᓗᒋᑦ.  

 

ᖃᓄᐃᓕᐅᕐᓂᐅᓯᒪᔪᑦ 

 

ᕿᓚᓗᒐᐃᑦ ᑕᓯᐅᔭᖅᔪᐊᒥ−ᓱᓪᓗᐊᓗᒃ ᑲᑎᓐᖓᔪᓂᑦ ᕿᓚᓗᒐᖅᑕᐅᖃᑦᑕᖅᓯᒪᔪᑦ ᐃᓄᓐᓄᑦ ᐊᒥᓱᓗᓐᓄᑦ ᐊᕐᕌᒍᓄᑦ. 

ᕿᓚᓗᒐᐃᑦ ᐊᖏᔪᒥᑦ ᐱᖅᑯᓯᓄᑦ ᐱᒻᒪᕆᐅᔪᑦ ᐊᒻᒪ ᐱᒻᒪᕆᐅᓪᓗᑎ ᓂᕿᒋᔭᐅᓪᓗᑎ ᓂᕿᓄᑦ ᐊᑦᑕᓇᐃᖅᓯᒪᓂᕐᒧᑦ 

ᐅᑭᐅᑕᖅᑐᒥᐅᑕᓄᑦ.  

 

ᖃᐅᔨᓴᕐᓂᐅᖃᑦᑕᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᐃᓚᖏᑦ ᕿᓚᓗᒐᐃᑦ ᐊᒥᓱᒡᒍᑕᐅᓂᖏᑦ ᐊᕐᕌᒍ ᐃᓗᐊᓂ 

ᐅᑎᖅᑕᖃᑦᑕᖅᑐᑦ, ᑕᑯᔅᓴᐅᑎᑦᑎᓪᓗᑎ ᓴᖏᔪᒥᑦ ᐅᑎᖃᑦᑕᕐᓂᖏᓐᓄᑦ ᐊᐅᔭᖅᓯᐅᕐᕕᒋᕙᑦᑕᖏᓐᓄᑦ ᐊᕐᕌᒍᑕᒫᑦ, 

ᐊᓯᖏᑦ ᕿᓚᓗᒐᒡᒍᑕᐃᑦ ᐃᓱᒪᒋᔭᐅᒍᓐᓇᖅᑐᑦ ᐅᑎᖅᑕᖃᑦᑕᕐᓇᑎ, ᑕᕝᕙᓂᔅᓴᐃᓐᓈᖏᓐᓇᖅᑐᑦ ᓇᒦᓐᓂᖏᑦ 

ᐊᕐᕌᒍᓕᒫᒥᑦ. ᖃᐅᔨᒪᔭᐅᓂᖏᑦ ᐊᐅᔭᖅᓯᐅᕐᕕᒋᕙᑦᑕᖏᑦ ᐊᒻᒪ ᐅᑎᖅᑕᖃᑦᑕᓂᕐᒧᑦ ᐊᖅᑯᑎᖏᑦ ᑐᑭᓯᔭᐅᔪᑦ 

ᑐᓂᔭᐅᖃᑦᑕᖅᑐᑦ ᐃᓐᓇᐅᓂᖅᓴᓄᑦ ᑐᓂᔭᐅᓪᓗᑎ ᒪᒃᑯᓂᖅᓴᓄᑦ, ᐊᒻᒪ ᐊᓈᓇᖏᓐᓂ ᕿᑐᓐᖓᖏᓐᓄᑦ, ᓴᖅᑭᑎᑦᑎᓪᓗᑎ 

ᐊᐅᖏᑎᒍᑦ ᓴᓇᓯᒪᓂᖏᑦ ᕿᓚᒍᒐᒡᒍᑕᐅᔪᓂᑦ ᓇᓗᓇᐃᖅᑕᐅᓯᒪᔪᑦ ᐊᐅᔭᖅᓯᐅᕐᕕᒋᕙᑦᑕᖏᓐᓄᑦ ᓇᒦᓐᓂᖓᓄᑦ. 

ᓇᓗᓇᖏᑦᑐᒥᑦ ᖃᐅᔨᔭᔅᓴᐅᓂᖃᖅᓯᒪᔪᑦ ᑖᒃᑯᐊ ᕿᓚᓗᒐᐃᑦ ᑲᑎᓐᖓᓕᖃᑦᑕᖏᑦᑐᑦ ᐊᐅᔭᒃᑯᑦ ᓇᔪᖃᑦᑕᖅᑕᖏᓐᓂ 

ᐊᑐᖅᑕᐅᖃᑦᑕᖅᓯᒪᔪᓂᑦ ᑲᑎᕝᕕᐅᓪᓗᑎ ᓇᒦᓃᓐᓂᖏᑦ ᕿᒪᑦᑕᐅᒐᐃᒻᒪᑕ ᐅᕝᕙᓘᓐᓃᑦ ᓄᓇᓕᒻᒥ ᐱᑕᖃᕐᓂᖏᑦ 

ᐱᔪᒥᓇᕈᓐᓃᑎᓪᓗᒋᑦ. ᐊᒥᓱᒐᓚᐃᑦ ᕿᓚᓗᒐᒡᒍᑏᑦ ᑲᑎᓐᖓᓕᖃᖅᑕᖅᑐᑦ ᑕᕝᕙᓂᔅᓴᐃᓇᐅᖏᑦᑐᒥ ᐊᕐᕌᒍ ᐃᓗᐊᓂ, 

ᐆᑦᑑᑎᒋᓗᒍ, ᐅᐱᕐᖓᓵᒃᑯᑦ−ᐅᑭᐊᔅᓵᒃᑯᑦ ᐅᑎᖅᑕᖃᑦᑕᕐᓂᖏᑦ, ᐅᕝᕙᓘᓐᓃᑦ ᖄᖓᒎᖃᑦᑕᐅᑎᔪᓂᑦ 

ᐅᑭᐊᓪᓕᕕᒋᕙᑦᑕᖏᓐᓂ ᓇᒦᓐᓂᖏᓐᓂ.  

 

ᕿᓚᓗᒐᕐᓂ ᖃᐅᔨᓴᖃᑦᑕᕐᓂᕐᒧ ᐱᓕᕆᐊᑦ ᐃᓂᖓᓃᔅᓯᒪᔪᑦ ᑕᓯᐅᔭᖅᔪᐊᖅ−ᓱᓪᓗᐊᓗᒃ ᑲᑎᓐᖓᔪᓂᑦ 1980−ᖏᓐᓂᓂᑦ. 

ᒪᐃᑐᓵᑐᕆᐅᓪ DNA (mtDNA) ᖃᐅᔨᓴᕋᔅᓴᓂᑦ ᖃᐅᔨᓴᖅᑕᐅᔪᑦ ᒥᔅᓴᐅᓴᑦᑕᐅᓪᓗᑎ ᑐᓂᓯᓂᖏᑦ ᐊᑐᓂ 

ᕿᓚᓗᒐᒡᒍᑎᓄᑦ ᕿᓚᓗᒐᖅᑕᐅᔪᓄᑦ ᓯᓚᑖᓂ ᐊᐅᔭᖅᓯᐅᕐᕕᒋᕙᑦᑕᖏᓐᓂ ᐊᒻᒪ ᐊᑭᐊᔅᓵᒥ ᐊᒻᒪ ᐅᐱᕐᖓᔅᓵᒥ. 

ᖃᐅᔨᓴᖅᑕᐅᓂᖏᑦ ᓇᐃᑦᑐᑦ ᓴᖅᑭᑲᖅᑕᕐᓂᖏᑦ (234 ᒪᕐᕈᒍᑏᑦ ᐊᐅᖏᑎᒍᑦ ᖃᐅᔨᔾᔪᑎᖏᑦ) ᐅᕙᓐᖓᑦ mtDNA 

ᐱᒧᓐᓇᑎᑦᑎᓯᒪᔪᑦ ᓇᓗᓇᐃᖅᑕᐅᓂᖏᓐᓄᑦ ᑎᓴᒪᑦ ᐊᔾᔨᒌᖏᓐᓂᖏᓐᓄᑦ ᕿᓚᓗᒐᒡᒍᑏᑦ ᑕᓯᐅᔭᖅᔪᐊᒥ−ᓱᓪᓗᐊᓗᒃ 

ᑲᑎᓐᖓᔪᓂᑦ: ᐱᖓᓐᓇᖓᓂ ᑕᓯᐅᔭᖅᔪᐊᖅ (WHB); ᑲᓇᓐᓇᖓᓂ ᑕᓯᔭᖅᔪᐊᖅ (EHB); ᐃᒻᔅ ᐸᐃ ᐃᒪᖓ (JAM); ᐊᒻᒪ 

ᐸᓐᓂᖅᑑᖅ ᐃᑭᖓᓂ ᕿᓚᓗᒐᖏᑦ (CSB). ᑐᓐᖓᓂᖃᖅᑐᑎ ᓇᐃᑦᑐᓂ ᐊᐅᖏᑎᒍᑦ ᖃᐅᔨᔾᔪᑎᖏᓐᓂ ᖃᐅᔨᓴᕐᓂᐅᔪᒥᑦ, 

ᐊᒥᓲᓂᖅᓴᐃᑦ ᕿᓚᓗᒐᖅᑕᐅᔪᑦ ᓴᓂᑭᓗᖓᕐᒥ ᐃᓱᒪᒋᔭᐅᓚᐅᖅᑐᑐᑦ ᐱᖓᓐᓇᖓᓂ ᑕᓯᐅᔭᖅᔪᐊᒥ ᕿᓚᓗᒐᕆᓪᓗᓂᒋᑦ. 

2023 ᖃᐅᔨᓴᒃᑲᓂᕐᓂᐅᔪᑦ ᐊᑐᖅᑐᑎ ᑕᑭᓂᖅᓴᓂ mtDNA ᓴᖅᑭᑲᓐᓂᖃᑦᑕᕐᓂᖏᑦ (615 ᒪᕐᕈᑯᑎᓂ ᐊᐅᖏᑎᒍᑦ 

ᖃᐅᔨᔾᔪᑎᖏᓐᓂ) ᐅᕙᓐᖓᑦmtDNA ᓇᓗᓇᐃᖅᓯᓚᐅᖅᑐᑦ ᑕᓪᓕᒪᖓᑦ ᐊᔾᔨᒋᖏᑕᖏ ᐱᑕᖃᕐᓂᖏᑦ 

ᑕᓯᐅᔭᖅᔪᐊᒥ−ᓱᓪᓗᐊᓗᑦ ᑲᑎᓐᖓᔪᓂ, ᕿᓚᓗᒐᖅᑕᐅᖃᑦᑕᖅᑐᑦ ᐊᕐᕌᒍᓕᒫᒥ ᓴᓂᑭᓗᐊᕐᒥᐅᑕᓄᑦ ᐊᒻᒪ 



2 

 

ᑕᐃᒪᐃᓐᓂᖓᓄᑦ ᐊᑎᖅᑕᐅᓚᐅᖅᑐᑦ ᓴᓂᑭᓗᐊᖅ ᕿᑭᖅᑕᖏᓐᓂ (BEL) ᕿᓚᓗᒐᐃᑦ ᕿᓚᓗᒐᒡᒍᑎᖏᑦ 

(ᓇᓗᓇᐃᒃᑯᑕᖓ 1). ᑖᓐᓇ ᓇᓗᓇᐃᖅᑕᐅᕋᑖᖅᓯᒪᔪᖅ ᓴᓂᑭᓕᐊᖅ ᕿᑭᖅᑕᖏᑦ ᕿᓚᓗᒐᖏᑦ ᕿᓚᓗᒐᒡᒍᑏᑦ 

ᐊᐅᔭᖅᓯᐅᖃᑦᑕᖅᑐᑦ ᐃᓗᐊᓂ ᐊᐅᓚᒃᑯᑦ ᓇᒧᓐᖓᕐᕕᒋᕙᑦᑕᖏᓐᓂ ᓇᒦᓐᓂᖓᓄ ᑲᓇᓐᓇᖓᓂ ᑕᓯᐅᔭᖅᔪᐊᖅ 

ᕿᓚᓗᒐᖏᓐᓄᑦ. ᖃᐅᔨᓴᕐᕕᐅᔪᓂ ᖄᖓᒎᖃᑦᑕᐅᑎᔪᑦ ᐅᑯᓇᓂ ᓴᓂᑭᓕᐊᖅ ᕿᑭᖅᑕᖏᑦ ᕿᓚᓗᒐᖏᑦ ᐊᒻᒪ ᑲᓇᓐᓇᖓᓂ 

ᑕᓯᐅᔭᖅᔪᐊᖅ ᕿᓚᓗᒐᖏᓐᓂ ᒥᔅᓴᐅᑎᑦᑎᔪᓐᓇᖏᑦᑐᑦ ᐱᑕᖃᕐᓂᖏᓐᓄᑦ ᑖᒃᓂᖓ ᒪᕐᕉᓂ ᕿᓚᓗᒐᒡᒍᑎᓂᑦ. 

ᑕᐃᒪᐃᓐᓂᖓᓄᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐃᓱᒪᒋᔭᖃᖅᑐᑦ ᕿᓚᓗᒐᐃᑦ ᐊᐅᔭᖅᓯᐅᐸᑦᑐᑦ ᑲᓇᓐᓇᖓᓂ 

ᐃᒪᖓᓂ ᑕᓯᐅᔭᖅᔪᐊᖅ ᐊᒻᒪ ᑎᑭᓯᒪᔪᓄ 60 ᑭᓚᒦᑕᐃᑦ ᐱᖓᓐᓇᖓᓄ ᓴᓂᑭᓗᐊᖅ ᕿᑭᖅᑕᖏᓐᓄ ᑲᑎᓐᖓᐅᖅᑐᑦ 

ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᑦ. 

 

ᑭᖑᓪᓕᖅᐹᒥ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᐃᑦ ᖃᐅᔨᓴᖅᑕᐅᓂᖏᑦ, 

ᖃᐅᔨᓴᕐᓂᖃᓚᐅᖅᑐᑦ 2021, ᓇᓗᓇᐃᖅᓯᔪᑦ ᕿᓚᓗᒐᖏᑦ ᐊᑦᑎᓪᓕᒋᐊᖅᓯᒪᔪᑦ ᐅᕙᓐᖓᑦ 3,600-3,900 

ᐊᑕᐅᓯᒡᒍᑎᓂᑦ ᐅᕙᓂ 2015 ᑎᑭᑦᑐᒍ 2,900-3,200 ᐊᑕᐅᓯᒡᒍᑎᓂᑦ 2021−ᒥᑦ (ᓲᕐᓗ, ~3% ᐊᑕᐅᓯᖅ ᐊᕐᕌᒍ), 

ᐊᒻᒪ ᐊᑦᑎᓪᓕᒋᐊᕈᑎᓯᒪᓗᐊᖅᑕᖏᑦ ᒪᑭᒪᑎᑕᔅᓴᐅᖏᑦᑐᓂ ᕿᓚᓗᒐᖅᑕᐅᓂᖏᓐᓄᑦ ᖁᕝᕙᓯᓐᓂᖏᑦ ᐅᑯᓇᓂ 

ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᓐᓂ (ᓇᓗᓇᐃᒃᑯᑕᖓ 2).  

 

ᕿᑎᖏᓐᓂᐅᓯᒪᔪᓂᑦ 1980−ᖏᓐᓂ, ᕿᓚᓗᒐᖅᑕᐅᔪᓂᑦ ᑭᓪᓕᖃᖅᑎᑕᐅᔪᓂᑦ ᐃᓂᖓᓃᔅᓯᒪᔪᑦ 

ᐊᔅᓱᕈᖅᑎᑕᐅᓗᐊᖏᓪᓗᑎ ᑲᓇᓐᓇᖓᓂ ᑕᓯᐅᔭᖅᔪᐊᖅ (EHB) ᕿᓚᓗᒐᖏᑦ, ᖃᐅᔨᓴᖅᑕᐅᓯᒪᔪᑦ ᐊᑦᑕᓇᖅᑐᒦᓕᖅᑐᑎ 

ᐅᑯᓄᖓ ᑲᑎᒪᔨᓛᑦ ᖃᓄᐃᓕᖓᓕᕐᓂᖏᓐᓄᑦ ᐊᑦᑕᓇᖅᑐᒦᑦᑐᑦ ᐆᒪᔪᐃᑦ ᑲᓇᑕᒥ (COSEWIC). ᓴᓂᑭᓗᐊᖅ 

ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᕿᓚᓗᒐᖏᑦ ᐱᑕᖃᖅᑐᑦ ᐊᒥᓱᒐᓚᓐᓂᑦ ᒐᕙᒪᖃᕐᕕᐅᔪᓂᑦ. ᐊᐅᓚᑦᑎᓂᕐᒧᑦ 

ᐊᑐᖅᑕᐅᔪᑦ ᓄᓇᕕᒃ ᑕᕆᐅᖓᓂ (NMR) ᐊᒻᒪ ᐊᑐᑎᔭᐅᓪᓗᑎ ᑭᓪᓕᖓ ᐄᔪ ᑕᕆᖓᓂ (EMR) ᓇᓗᓇᐃᔭᖅᓯᒪᔪᑦ 

2021-26 ᓄᓇᕕᒃ ᕿᓚᓗᒐᕐᓂ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᒥᑦ ᐊᒻᒪ ᐱᖃᓯᐅᔾᔨᔪᑦ ᑲᑎᑦᑐᒋᑦ ᕿᓚᓗᒐᖅᑕᐅᔪᓐᓇᖅᑐᑦ 

(TAT) 20 ᕿᓚᓗᒐᕐᓂᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ ᐊᐅᓚᑦᑎᓂᕐᒧᑦ ᑭᓪᓕᖓ ᐊᒻᒪ ᑰᑕᖃᖅᑎᑕᐅᖏᑦᑐᑦ 

ᑭᓪᓕᖃᖅᑎᑕᐅᓂᖏᑦ ᐊᓯᓕᒫᖏᓐᓂ ᓄᓇᕕᒃ ᑕᕆᐅᖓᓂ. ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᑐᕌᕐᓂᖃᖅᑐᑦ ᑖᒃᑯᐊ 50% 

ᐱᑕᖃᕈᓐᓇᕐᓂᖓᓄ ᑖᒃᑯᐊ ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᑦ ᑕᕝᕙᓂᔅᓴᐃᓐᓈᖏᓐᓇᕐᓗᑎ 2015 

ᖁᕝᕙᓯᓐᓂᖏᓐᓂ (2021 ᐊᒥᓲᓂᖏᓐᓄᑦ ᐱᑕᖃᕐᓂᖏᓐᓄᑦ ᐊᑐᐃᓐᓇᐅᓚᐅᖏᑦᑐᑦ ᒫᓐᓇᐅᔪᒥᑦ) ᑭᖑᓂᐊᒍᑦ 5 

ᐊᕐᕌᒍᐃᑦ ᐊᒻᒪ ᐊᑐᓕᖁᔨᒧᑦ ᑲᑎᑦᑐᒋᑦ ᐊᕐᕌᒍᑕᒫᑦ ᐲᖅᑕᐅᓂᖏᓐᓄᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ 

ᐅᖓᑕᐅᔾᔨᒋᐊᖃᖏᑦᑐᑦ 58 ᐊᑕᐅᓯᒡᒍᑎᓂᑦ. ᓇᒻᒥᓂᖅ ᒪᑐᔭᐅᓯᒪᑲᐃᓐᓇᕐᓂᖓ ᐊᑯᓐᓂᖏᓐᓂ ᔪᓚᐃ15 ᐊᒻᒪ ᓯᑎᐱᕆ 

30 ᐊᑐᖅᑕᐅᓂᖃᖅᓯᒪᔪᖅ ᓴᓂᑭᓗᐊᕐᒥ 2014−ᒥᓂᑦ ᑐᕌᒐᖃᖅᑐᓂ ᐊᑦᑎᓪᓕᒋᐊᖅᑕᐅᓗᑎ ᕿᓚᓗᒐᖅᑕᐅᔪᓂᑦ 

ᐊᔅᓱᕈᕈᑕᐅᔪᓄᑦ ᑲᓇᓐᓇᖓᓂ ᑕᓯᐅᔭᖅᔪᐊᖅ ᕿᓚᓗᒐᖏᓐᓄᑦ.  

 

ᖃᓄᐃᓕᓂᖃᖅᑎᑦᑎᓂᖏᑦ 

 

2023 ᐊᐅᖏᑎᒍᑦ ᖃᐅᔨᓴᒃᑲᓂᕐᓂᐅᔪᑦ ᓇᓗᓇᐃᖅᓯᔪᑦ ᐊᖏᓂᖅᓴᖏᑦ ᐃᓚᖓ ᕿᓚᓗᒐᖅᑕᐅᔪᑦ ᑐᓂᔭᐅᓯᒪᓚᐅᖅᑐᑦ 

WHB ᕿᓚᓗᒐᖏᓐᓄᑦ ᐅᕙᓐᖓᐅᖔᖅᑐᑦ ᓴᓂᑭᓕᐊᖅ ᕿᑭᖅᑕᖏᑦ ᕿᓚᓗᒐᖏᑦ ᕿᓚᓗᒐᖏᓐᓂ. ᑕᐃᒪᐃᓐᓂᖓᓄᑦ, 

ᐊᒥᓲᓂᖏᑦ ᐊᕐᕌᒍᑕᒫᑦ ᐲᖅᑕᐅᔪᑦ ᑲᑐᑎᔭᐅᔪᓂᑦ ᐅᕙᓐᖓᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 

ᕿᓚᓗᒐᖏᓐᓂ ᒥᔅᓴᐅᓴᑦᑕᐅᓯᒪᖏᓗᐊᖅᑐᑦ. ᓇᓗᓇᐃᖅᑕᐅᓂᖏᑦ ᓴᓂᑭᓕᐊᖅ ᕿᑭᖅᑕᖏᑦ ᕿᓚᓗᒐᖏᑦ ᐊᒻᒪ 

ᖃᐅᔨᓴᒃᑲᓂᓂᕐᒧᑦ ᐊᐅᖏᑎᒍᑦ ᖃᐅᔨᒡᓴᕐᓂᐅᓯᒪᔪᓂᑦ ᐊᖏᔪᒥᑦ ᐊᑦᑐᐃᓂᖃᖅᑎᑦᑎᔪᑦ ᕿᓚᓗᒐᖅᑕᐅᕙᑦᑐᓂ 

ᐃᓚᖏᓐᓄᑦ ᓱᓪᓗᐊᓗᒃᒥ ᐅᐱᕐᖑᖓᓵᒃᑯᑦ ᐊᒻᒪ ᐅᑭᐊᔅᓵᒃᑯᑦ ᐅᑎᖅᑕᖃᑦᑕᕐᓂᖏᓐᓄᑦ ᐊᒻᒪ ᖃᓂᒋᔭᖓᓂ ᓴᓂᑭᓗᐊᖅ 

ᕿᑭᖅᑕᖏᓐᓂ ᐊᕐᕌᒍᓕᒫᒥ (ᓇᓗᓇᐃᒃᑯᑕᖓ 3). ᐊᐅᖏᑎᒍᑦ ᖃᐅᔨᓴᒃᑲᓂᕐᓂᐅᔪᑦ ᓇᓗᓇᐃᖅᓯᔪᑦ ᑲᑎᑦᑐᒋᑦ ᐲᖅᑕᐅᔪᑦ 

ᓄᓇᕕᒃᒥ ᐊᒻᒪ ᓄᓇᕗᒻᒥ ᐊᖑᓇᓱᑦᑎᓄᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ ᐅᐸᒍᓐᓇᖅᑕᖏᓐᓂ 

ᒥᔅᓴᐅᓴᑦᑕᐅᖏᓗᐊᖅᓯᒪᔪᑦ ᐅᖓᑖᓂ 80% ᐊᑯᓐᓂᖏᓐᓂ 1996 ᐊᒻᒪ 2022.  

 

ᑐᓴᕐᕕᖃᕐᓂᖅ 

 



3 

 

ᐋᖅᑭᒋᐊᖅᑕᐅᓯᒪᔪᑦ ᕿᓚᓗᒐᕐᓄ ᓴᓇᓯᒪᓂᖏᓐᓄᑦ ᑐᓂᔭᐅᓯᒪᔪᑦ ᓴᓂᑭᓗᐊᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ, 

ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (NMRWB), ᓄᓇᕕᒃ ᐊᖑᕕᒐᖅ, ᓴᑭᕝᕕᒃ, ᐊᒻᒪ ᑕᓪᓕᒪᑦ ᑕᓯᐅᔭᖅᔪᐊᒥ 

ᓄᓇᓕᓐᓄᑦ ᓄᓇᕕᒃᒥ. DFO ᐃᖅᑲᓇᐃᔭᖅᑎᖏᑦ ᐸᕐᓇᓯᒪᔪᑦ ᐃᓄᓐᓂᑦ ᑲᑎᒪᑎᑦᑎᓗᑎ ᓴᓂᑭᓗᐊᕐᒥ ᑐᓂᓯᓗᑎ 

ᕿᓚᓗᒐᐃᑦ ᓴᓇᓯᒪᓂᖏᓐᓄᑦ ᓄᓇᓕᒻᒧᑦ, ᑭᐅᓗᑎ ᐊᐱᖅᑯᑎᓄᑦ, ᐊᒻᒪ ᑲᑎᖅᓱᐃᓗᑎ ᑐᓴᖅᑎᑦᑎᒍᑎᓂᑦ ᐊᒻᒪ 

ᐃᓱᒫᓘᑎᓂᑦ.  

 

ᐊᑐᓕᖁᔭᐅᔪᑦ 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓱᒪᒋᔭᖃᕈᓐᓇᖅᑐᑦ ᐋᖅᑭᔅᓯᓗᑎ ᑲᑐᑎᔭᐅᔪᒥ ᐃᓱᒪᓕᐅᓂᕐᒧᑦ 

ᐱᕙᓪᓕᐊᓂᖃᑎᖃᕐᓗᑎ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (NMRWB) ᐊᒻᒪᐄᔪ ᑕᕆᐅᖓᓂ ᐆᒪᔪᓂ 

ᑲᑎᒪᔨᖏᓐᓂ (EMRWB) ᐊᐅᓚᑦᑎᓂᕐᒧᑦ ᑲᑐᑎᔭᐅᔪᓂᑦ ᓴᓂᑭᓗᐊᖅ ᕿᑭᖅᑕᖏᑦ-ᑲᓇᓐᓇᖓᓂ ᑕᓯᐅᔭᖅᔪᐊᖅᑕ 

ᕿᓚᓗᒐᐃᑦ ᕿᓚᓗᒐᖏᓐᓄᑦ ᕿᓚᓗᒐᐃᑦ ᕿᓚᓗᒐᖏᓐᓄᑦ.  

 

ᑎᑎᕋᖅᑐᖅ: ᒪᐃᑯ ᕼᐊᐃᔪ – ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ – ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ – ᐅᑭᐅᑕᖅᑐᒧᑦ  

 

ᐅᓪᓗᖓ: ᑎᓯᐱᕆ 11, 2024 

 

ᐃᓚᓕᐅᑎᔪᑦ: 

 

ᓇᓗᓇᐃᒃᑯᑕᖓ 1 – ᖃᐅᔨᓴᖅᑕᐅᑲᓐᓂᓂᖏᓐᓄᑦ ᐊᒥᓲᓂᖏᑦ ᕿᓚᓗᒐᐃᑦ ᑕᓯᐅᔭᖅᔪᐊᖅ−ᓱᓪᓗᐊᓗᒃ ᑲᑎᓐᖓᔪᑦ ᐊᒻᒪ 

ᖃᐅᔨᓴᓂᕐᒥᑦ ᐊᑦᑐᖅᑕᐅᔪᓄ ᕿᓚᓗᒐᖅᑕᐅᔪᓄᑦ ᓄᓇᕕᒃᒥ ᐊᒻᒪ ᓴᓂᑭᓗᐊᕐᒥ ᐊᐅᓚᑦᑎᕕᒋᔭᐅᔪᓂᑦ 

 

ᓇᓗᓇᐃᒃᑯᑕᖓ 2 – ᐅᑎᖅᑎᑕᐅᔪᓐᓇᕐᓂᖏᓐᓄᑦ ᖃᐅᔨᓴᕐᓂᐅᔪᖅ ᕿᓚᓗᒐᕐᓄᑦ (Delphinapterus leucas) 

ᕿᓚᓗᒐᖏᑦ ᓄᓇᕕᒃᒥᑦ (ᐅᐊᓐᓇᖓᓂ ᑯᐸᐃᒃ)  

 

ᓇᒦᓐᓂᖓ 3 – ᐃᓚᒍᑕᖓ A – ᐊᔾᔨᓐᖑᐊᑦ ᐊᒥᓲᓂᖃᖅᑎᑦᑎᔪᑦ ᐊᒻᒪ ᑎᑎᕋᖅᓯᒪᔪᑦ (ᐱᖃᓯᐅᑎᓯᒪᔪᖅ) 

https://publications.gc.ca/collections/collection_2023/mpo-dfo/fs70-5/Fs70-5-2023-004-eng.pdf
https://publications.gc.ca/collections/collection_2023/mpo-dfo/fs70-5/Fs70-5-2023-004-eng.pdf
https://publications.gc.ca/collections/collection_2024/mpo-dfo/fs70-5/Fs70-5-2024-030-eng.pdf
https://publications.gc.ca/collections/collection_2024/mpo-dfo/fs70-5/Fs70-5-2024-030-eng.pdf

